
მიცვალებული სწრაფად წაიყვანეთ, თუ ის ღვთისმოშიში
იყო, მისთვის უკეთესია დასაფლავება, ხოლო თუ ასეთი

არ იყო, ბოროტებას სწრაფად მოიხსნით მხრებიდან

გადმოცემულია აბუ ჰურაირასგან (ალლაჰი იყოს მისით კმაყოფილი), რომ მოციქულმა
(ალლაჰის ლოცვა და მშვიდობა მას) თქვა: «მიცვალებული სწრაფად წაიყვანეთ, თუ ის

ღვთისმოშიში იყო, მისთვის უკეთესია დასაფლავება, ხოლო თუ ასეთი არ იყო, ბოროტებას
სწრაფად მოიხსნით მხრებიდან».

[სანდო (საჰიჰ)] [შეთანხმებული]

მოციქულმა (ალლაჰის ლოცვა და მშვიდობა მას) ბრძანა მიცვალებულის სწრაფად მომზადება,
მასზე ლოცვა და სწრაფად დასაფლავება; თუ მიცვალებული ღვთისმოშიში ადამიანი იყო, მაშინ
მისთვის უკეთესია. სადაც მიგყავთ მას საფლავის სიკეთეები ელოდება, ხოლო თუ ის ასეთი არ
იყო, მაშინ ბოროტებას სწრაფად მოიხსნით მხრებიდან.

